
ЛОГИСТИК ХИЗМАТЛАРГА ИЖОБИЙ ТАЪСИР 
ҚИЛУВЧИ, ЧОРРАҲАЛАРДАГИ ЎЛИМ 
КЎРСАТКИЧЛАРИНИ КЕСКИН КАМАЙТИРУВЧИ 
ЗАМОНАВИЙ ЕЧИМ

Аннотация. 
Йилдан-йилга дунё автомобиль йўлларидаги муаммолар   ортиб бормоқда. “Йўл белгилари ва сигнал-

лари тўғрисидаги” 1968 йилдаги Женева конвенциясига бағишланган 2006 йилдаги БМТ Европа иқтисо-
дий комиссияси (ЕИК)нинг ҳисоботига кўра, инсонларнинг йўл ҳаракати хавфсизлиги, ташқи муҳитнинг 
ҳимоя қилинишидаги талабларининг ошиши ва дунё миқёсида шиддатли ривожланаётган технологик 
прогрессларни ҳисобга олган ҳолда, қоидаларга вақти-вақти билан ўзгартиришлар киритиб туриш керак-
лиги баён этилган (БМТ ЕИК ҳисоботи Нью-Йорк ва Женева 2007 йил). Афсуски, тахминан юз йиллар даво-
мида дунё миқёсида йўл ҳаракати қоидаларига аянчли ҳодисаларга олиб қилувчи сабабларга қарши кес-
кин чора-тадбирлар кўрилмаган. Мақолада чорраҳалардаги  тирбандликлар, йўл транспорт ҳодиса лари 
ва уни оқибатида келиб чиқувчи ўлим кўрсатишини камайтиришга қаратилган фикр-мулоҳазалар баён 
этилган. Янги йўл белгиси ва ихтиро қилинган светофор ҳақида тўхталиб, юртимиз ва хориж олимлари-
нинг хулосаларига кўра, ихтиро қилинган белги ва светофорлар амалда катта муваффақиятга эга бўлиши 
кутилиши ёритилган.

Таянч сўзлар: 
кўпфункционал светофор, асосий йўл, иккинчи даражали йўл, пиёдалар йўлакчаси, чорраҳа маркази, 

светофор циферблати, белги гардиши, автойўл чизиқлари, йўл транспорт ҳодисалари.

Аннотация. 
Год за годом проблемы на дорогах мира усугу-

бляются. Согласно Докладу Европейской экономи-
ческой комиссии ООН (ЕЭК) 2006 г. по Женевской 
конвенции 1968 г. «Дорожные знаки и сигналы», 
правила периодически обновляются с учетом ра-
стущих требований к безопасности людей, защите 
внешней среды и быстрого развития техническо-
го прогресса во всем мире (Отчет МЭК ООН, Нью-
Йорк и Женева, 2007 г.). К сожалению, вот уже около 
ста лет кардинальных мер против причин дорож-
но-транспортных происшествий во всем мире не 
принимается. Наше исследование сосредоточе-
но на снижении заторов на перекрестках, дорож-
но-транспортных происшествий и связанных с 
ними смертей. Были изобретены новый дорожный 
знак и светофор. По выводам отечественных и за-
рубежных ученых, изобретенный знак и светофор 
должны иметь большой успех в применении на 
практике.

Ключевые слова: 
многофункциональный светофор, главная доро-

га, второстепенная дорога, пешеходный переход, 
центр перекрестка, циферблат светофора, фланец 
светофора, линии автодороги, дорожно-транспорт-
ные происшествия. 

Annotation. 
Year after year, the problems on the world’s roads 

are getting worse. According to the UN Economic 
Commission for Europe (ECE) 2006 Report on the 
1968 Geneva Convention «Road Signs and Signals», 
the rules are periodically updated to take into 
account the growing demands for human safety, 
environmental protection, and the rapid development 
of technological progress around the world (Report 
IEC UN, New York and Geneva, 2007). Unfortunately, 
for about a hundred years now, no drastic measures 
have been taken against the causes of road traffic 
accidents around the world. Our research is focused 
on reducing intersection congestion, traffic accidents, 
and related deaths. A new road sign and traffic light 
were invented. According to the conclusions of 
domestic and foreign scientists, the invented sign 
and traffic light should be a great success in practice.

Keywords: 
a multifunctional traffic light, a multifunctional 

road sign, a main road, secondary road, a minor road, 
a pedestrian crossing, intersection center, a traffic 
light dial, a traffic light flange, lines dividing the main 
road into two, lines that divide the minor road into 
two, road traffic accidents. 

Мавзунинг долзарблиги: Жаҳон 
Соғлиқни сақлаш ташкилотининг ку-
затувларига қараганда, йўллардаги 
автоҳалокатларнинг олдини олишда 

қонунчиликни мустаҳкамлаш, унга 
амал қилишни таъминлаш ва йўллар-
нинг хавфсизлигини  ошириш кўпчи-
лик инсонларнинг бевақт  ҳаётдан кўз 

юмиши ва  ногирон бўлиб қолишини 
олдини олади. Аммо бундай ишлар 
замон талабларига мос равишда мун-
тазам тарзда олиб борилмаслиги оқи-
батида йўлларда жуда аянчли муси-
батлар содир бўлмоқда. [8, 24, 25, 16].

Ҳар йили дунё бўйича 1 250 000 
дан кўпроқ киши автоҳалокатлар са-
бабли ўз ҳаётидан маҳрум бўлади ва  
30-40 млн киши ҳар хил даражадаги но-
гиронга айланади. Ҳаётдан кўз юмган 
ва тан жароҳати олган кишиларнинг 
ўртача 15-45 ёшни ташкил этиши одам-
ни чуқур ўйлашга мажбур қилади. Оқи-
бати ўлим билан тугайдиган автоҳало-
катлар ҳар 100 000 кишига дунё бўйича  
9,3 – 26,6 кишини ташкил этади [8]. 

Айрим юқумли касалликлардан (эбо-
ла ва б.қ.) ҳар йили 10 000 га яқин киши 
ҳалок бўлса, автоҳалокатлар оқибатида 
кунига дунё бўйича тахминан 3500 ва ун-
дан ортиқ киши вафот этади [8].

АҚШ да II Жаҳон уруши давомида 
200 000 киши ҳалок бўлган бўлса, шу 
давр ичида 400 000 киши, яъни икки 
баробарга кўпроқ инсон АҚШ йўлла-
ридаги автоҳалокатлар оқибатида ҳа-
лок бўлган. Бундай мисолларни жуда 
кўплаб келтириш мумкин. [8].

Автотранспорт травматизми юқо-
ри даражаси, шаҳар ва қишлоқларда 
автомобиллар сони ортишига тўғри-
дан-тўғри боғлиқ. ЖСС (жаҳон соғлиқ-
ни сақлаш) ташкилоти охирги йил-
ларда АҚШда 48050, Японияда 13904, 
Францияда 12500 киши йўл ҳаракати 
ҳодисаларида вафот этган. Америка 
йўл инженерияси институтининг про-
гнози бўйича, АҚШда 700 000 ўлим 
ҳолати ва 25 млн ўлимга олиб келмай-
диган, бироқ турли даражадаги тан жа-
роҳати етказувчи ҳодисалар бўлиши 
кутилади  [17, 24, 25].

Россия автоназорати статистикасига 
кўра, автоҳалокатлардаги ўлим кўрсат-
кичи 2011 йилга қараганда, 2012 5,2 % га 
ошган. Охирги 5 йил ичида ўлим кўр-
саткичи ошиши кузатилган [9]. 

Дунё автомобиль йўлларда-
ги муаммолар логистика соҳаси-
га ҳам жуда катта таъсир кўрсатади  
[5, 8, 10, 18, 19, 21, 22, 23].

Йўл белгилари ва сигналлари тўғри-
сидаги” 1968 йилдаги Женева конвен-

циясига бағишланган 2006 йилдаги 
БМТ Европа иқтисодий комиссияси 
(ЕИК) нинг ҳисоботи ва Вена конвен-
цияси ҳужжатларида конвенцияга аъзо 
ҳар бир давлат тан олинган белгилар-
ни ишлатиш билан бир қаторда, ўз дав-
лати учун маъқул бўлган белгиларни 
ишлаб чиқиш ва ишлатиш ҳуқуқига эга-
лиги ҳам қайд қилинган. Шу сабабли, 
баъзи бир давлатларда (АҚШ, Европа, 
Австралия ва ҳ.к.) ўзига хос белгилар 
ишлатилади. Масалан, АҚШнинг ҳам 
бир-бирига ўхшамаган йўл белгилари 
мавжуд [4, 5, 7, 8]. 

Йўл ҳаракати хавфсизлиги масала-
си барча давлатлардаги каби мамла-
катимизда ҳам долзарб мавзуга ай-
ланган [1, 2, 3].

Тадқиқотнинг мақсади: Йўлларда-
ги белгилар, светофорларни тартибга 
солиш, замон талабларига жавоб бер-
майдиган йўл белгилари ўрнига замо-
навий белгилар ва светофор таклиф 
қилиб, дунё автомагистралларида, 
айниқса чорраҳаларда вужудга кела-
диган, баъзан инсон ўлимига сабабчи 
бўладиган автоҳалокатлар сонини ка-
майтириш, чорраҳаларда тирбандлик-
лар пайдо бўлиши, маҳаллий ҳудуд 
экологиясини бузилишини олдини 
олиш, ҳамда тирбандликлар вужудга 
келганда чорраҳадаги автотранспорт-
лар ҳаракатини бошқарадиган йўл 
ҳаракати хавфсизлик хизмати ходим-
ларини иккиламчи газлардан заҳарла-
нишини олдини олишга қаратилган.

Тадқиқот натижалари: Амалдаги йўл 
белгилари ва светофорлар чуқур таҳ-
лил қилинганда, уларни йўл ҳаракати 
иштирокчиларига таъсир кўрсатиши, 
йўл ҳаракати хавфсизлигини таъмин-
лашдаги роли ўрганилди. Ўрганиш 
давомида бир қатор камчиликлар 
аниқланди. Йўл белгилари ва свето-
форларни йўл ҳаракати иштирокчи-
ларига узоқдан, баъзан эса яқиндан 
ҳам (баланд автотранспортлар сабаб) 
кўринмай қолиши уларга ёрдам бери-
ши ўрнига халақит беришига олиб кел-
моқда. Айниқса, чорраҳада электр токи 
мавжуд бўлмаган ҳолларда бундай 
камчиликлар яққол сезилиб қолади. 
Ҳозирги иқтисодиёт ривожланган дав-
рда автомобиль йўлларида автотран-

спортларни кўплиги сабаб, чорраҳа-
ларда катта тирбандликлар келиб 
чиқмоқда. Биз бу камчиликларни ка-
майтириш мақсадида ўзида йўл бел-
гиларни мужассам қилган кўпфунк-
ционал светофор ихтиро қилишга 
муваффақ бўлдик. Шу мақсадда Рос-
сия Федерациясида ихтиро қилинган 
Геометрик светофор, Светофор (вари-
атлар) ва Светодиодли светофорлар 

нинг устига тўртта яшил рангли чизиқ 
чизилган. Асосий ва иккинчи дара-
жали йўллар чорраҳага етмасдан ўнг 
томонга бурилиб кетишига рухсат қи-
лувчи кичик йўллар белгиланган. Бу 
йўллардан ўнгга бурилувчи автотранс-
порт воситалари  катта йўлга чиқишдан 
аввал пиёдалар ва чап томондан ҳара-
катланиб келаётган автотранспортлар-
га йўл беришади.

Асосий ва иккинчи даражали йўл-
ларнинг бир-бирига уланган соҳаси, 
яъни чорраҳа марказида циферблат 
жойлашган. У яшил, қизил рангда 
ёниб-ўчади ва  тахминан 50 см катта-
ликдаги сонларни кўрсатади. Сонлар 
остида чап томонга бурилишни кўр-
сатувчи ва яшил-қизил рангда ёнувчи 
стрелка жойлаштирилган. Чорраҳа-

чуқур таҳлил қилинди. [12, 13, 14]. Улар-
нинг камчиликлари аниқланди. Нати-
жада улардан анча мукаммал кўпфунк-
ционал светофор яратилди. Ундаги 
ранглар уйғунлиги Женева Конвенци-
яси протоколларига мос келади [4, 5, 8, 
15, 20].

Янги светофорнинг тузилиши қуйи-
дагича: 

Кўпфункционал светофор ташқи 
кўриниши эни баландлигидан узун-
роқ тўртбурчак шаклда бўлиб, асоси 
оч ҳаво рангга бўялган. Асосий йўл 
яшил рангга, иккинчи даражали йўл 
эса қизил рангга бўялган. Асосий йўл 
ва иккинчи даражали йўлдаги транс-
портлар йўналишини уларнинг устига 
чизилган оқ чизиқлар кўрсатади. 

Кўпфункционал светофорда йўллар 
келиб қўшиладиган қисмига пиёда-
лар йўлаги жойлаштирилган. У оқ-са-
риқ рангга бўялган. Светофор ишла-
май қолганда чорраҳага кираётган 
автотранспортлар бир-бирларига йўл 
бериши кераклигини билдириш учун 
асосий йўлнинг устига тўртта қизил 
рангли чизиқ, иккинчи даражали йўл-

нинг кўринишига қараб светофор-
ни ташқи кўриниши унга мосланади. 
Масалан, У-симон, Т-симон чорраҳа 
 йўллари. 

A. B. C. D. – асосий, иккинчи даража-
ли йўлдан чорраҳа ҳамда светофор-
га етмасдан ўнга қайрилиб кетишга 
рухсат берувчи йўлак ва пиёдалар  
йўлакчаси.

1- Светофорнинг асоси  оч ҳаво ран-
гга бўялган.

2- Асосий йўл. У яшил рангда. 
3- Иккинчи даражали йўл. У қизил 

рангда. 
4- Асосий йўл устига чизилган қизил 

чизиқлар.
5- Иккинчи даражали йўл устига чи-

зилган яшил чизиқлар.
6- Пиёдалар йўлакчаси.
7- Чорраҳа маркази.
8- Светофор циферблати
9-Иккинчи даражали йўлнинг усти-

га чизилган оқ чизиқлар шу йўлда-
ги автотранспортлар йўналишини  
кўрсатади.

10-Асосий йўлнинг устига чизилган 
оқ чизиқлар асосий йўлдаги автотран-
спортлар йўналишини кўрсатади.

11- Асосий йўлнинг йўлаклари
12- Иккинчи даражали йўлнинг  

йўлаклари
13- Асосий йўлни иккига бўлувчи 

 чизиқлар

14- Иккинчи даражали йўлни иккига 
бўлувчи чизиқлар

15- Светофорнинг чапга бурилишга 
рухсат берувчи чироғи

16- Светофорнинг гардиши.
17- Stop белгиси
Кўпфункционал светофорни ишлаш 

принципи. 
Бу светофор кўпфункционал бўлиб, 

чорраҳада электр токи мавжуд пайт-
да худди амалда қўлланилаётган све-
тофор каби ишлайди.  Светофордаги 
яшил рангли чироқ ёнганда, чорраҳа 
марказида яшил рангли камаювчи се-
кундомер ишга тушади ва у нолга кел-
гунча асосий йўлдаги транспортлар 
чорраҳани кесиб ўтишади. Қизил ран-
гли чироқ ёнганда чорраҳа марказида 
қизил рангли камаювчи секундомер 
ишга тушиб, у нолга келгунча иккинчи 
даражали йўлдаги транспортлар чор-
раҳани кесиб ўтишади.

Циферблатдаги сонлар остида чап 
томонга бурилишни кўрсатадиган, 
яшил ва қизил рангда ёнувчи стрелка-
лар  жойлашган. Яшил чироқли стрел-
ка ёнганида чапга бурилишга рухсат 
берилади, қизил стрелка ёнганда бу-
рилиш тўхтатилади. 

Агар чорраҳада электр токи бўлмай 
қолиб, светофор ишламаса, светофор-
ни тирбандликни олдини олувчи сифа-
ти намоён бўлади.

Мазкур ишни амалга ошириш бир 
неча босқичдан иборат:

1. Ҳайдовчилар олдиндан ўргатилган 
билимларга кўра, чорраҳани бўшаши-
ни кутишади;

2. Пиёдалар йўлагига имкон даража-
да яқин туришади, пиёдалар йўлагини 
босмайди ва уни кесиб ўтмайди;

3. Агар шу вақтда пиёдалар йўлаги-
дан одам ҳаракатланаётган бўлса, унга 
албатта йўл беради;

4. Ундан сўнг эса  биринчи бўлиб 
асосий йўл, яъни яшил рангли йўлдаги 
автотранспорт воситалари ҳаракатни 
бошлайди;  

5. Асосий йўлнинг ҳар бир йўлаги-
дан учта автотранспорт воситаси чор-
раҳани кесиб ўтади. Машиналар сони 
йўлдаги йўлаклар сонидан келиб чиқа-
ди. Масалан, йўлдаги йўлаклар сони 
иккита бўлса, биринчи бўлиб асосий 
йўлнинг ҳар томонидан олтитадан, 
йўлаклар сони учта бўлса ҳар томондан 
тўққизтадан автотранспорт воситала-
ри чорраҳани кесиб ўтади ва ҳ.к;

6. Асосий йўлдаги бўш қолган жой-
ларни орқадаги автотранспорт восита-
лари тўлдиргунча, чорраҳани иккинчи 
даражали, яъни қизил рангли йўлдаги 
автотранспорт воситалари юқорида 
кўрсатилган тарзда кесиб ўтишади;

7. Бу ҳаракатлар светофор ишлагунга 
қадар давом этади. Чорраҳа марказида 
автотранспорт воситаларига тўхтаб қо-
лишга рухсат этилмайди.

Хулоса. Бажарилган ишлардан ке-
либ чиқиб, кўпфункционал светофор 
ҳақида қуйидаги хулосага келдик:

1. Кўпфункционал светофор замона-
вий талабларга жавоб беради.  

2. Баъзи чорраҳаларда турадиган 
бир неча светофор ва йўл белгиларини 
таклиф қилинаётган тўртта кўпфункци-
онал светофор ёки йўл белгиси билан 
бошқариш мумкин.  

3. Кўпфункционал светофор иккин-
чи даражали йўлдаги автотранспорт 
воситалари асосий йўлдаги воситалар-
га қанча вақт давомида йўл бериш ке-
раклигини электр токи борлигида ҳам 
йўқлигида ҳам аниқ кўрсатиб беради. 

4. Иккинчи даражали йўлда ҳаракат-
ланаётган автотранспорт воситалари 
қачон ҳаракатни давом эттириши мум-

кинлигини аниқ белгилайди.
5. Кўпфункционал светофордаги 

асосий йўл ва иккинчи даражали йўл-
ни кўрсатувчи оқ рангдаги стрелкалар 
ҳайдовчиларга қулайлик туғдиради.

6. Кўпфункционал светофор замона-
вий талабларга жавоб беради.

7. Кўпфункционал светофордан фой-
даланиш катта тирбандликлар келиб 
чиқишини олдини олади. 

8. Кичик ва автотранспорт восита-
лари нисбатан кам ҳаракатланадиган 
чорраҳаларда уни кўпфункционал бел-
ги сифатида ҳам ишлатиш мумкин.    Бу 
эса, электр энергияси ҳамда ёнилғини  
тежашга ва маҳаллий экологияга ижо-
бий таъсир  кўрсатади.  

9. Электр токи бўлмай қолса, кўп-
функционал светофордаги белгилар-
дан фойдаланиб ҳаракат хавфсизлиги-
ни бемалол бошқариш мумкин.

10. Электр токи йўқ вақтларда ҳара-
кат хавфсизлигини бошқариш учун  
йўл ҳаракати хавфсизлиги ходими ёр-
дамидан фойдаланишга зарурат туғил-
майди, натижада ходимлар соғлигига 
зарар етишини олди олинади.  

11. Бу светофордаги белгилар ҳай-
довчиларга узоқдан аниқ кўринади, 
тирбандликлар пайдо бўлганда ҳай-
довчиларда тирбандликда узоқ қолиб 
кетмаслигига ишонч пайдо қилади. На-
тижада ҳайдовчиларда асабийлашиш 
кузатилмайди  ва ҳайдовчилик мада-
нияти ошади.

12. Тирбандликларни тез фурсат-
да тарқата олиши натижасида ёқилғи   
исроф бўлишини камайтиради.

13. Узоқ муддатли тирбандликларда 
ёқилғининг кўп миқдорда ишлатили-
ши оқибатида келиб чиқадиган эколо-
гик зарарни  камайтиради.

14. Кўпфункционал светофор чор-
раҳада асосий йўлда ҳаракатланаёт-
ган автотранспорт воситаси ҳам, чор-
раҳага келганда иккинчи даражали 
йўлдаги транспортларга йўл бериши 
кераклигини уқтиради ва натижада ав-
тотранспорт эгаси чорраҳада тезликни 
пасайтиришга мажбур бўлади. Бу ҳо-
лат чорраҳада содир бўлиши мумкин 
бўлган ҳалокатларни олдини олади.

15. Энг асосийси, чорраҳаларда оқи-
бати ўлим билан туговчи автоҳалокат-

лар сони кескин камаяди.  
16. Кўпфункционал светофордан 

фойдаланиш натижасида “Асосий йўл, 
“Асосий йўл йўналиши”, “Йўл бер”, 
“Пиё далар йўлакчаси” белгиларидан  
фойдаланишга эҳтиёж қолмайди.

17. Зарурат туғилганда светофорга 
юк автотранспортлари, мотоуловлар, 
от-аравалар белгиси, ёки “тўхта”, яъни 
“stop” белгиси, камералар ва керак 
бўлса бошқа белгиларни ҳам мужас-
сам қилиш мумкин.  

18. Кўпфункционал светофор ва бел-

ФОЙДАЛАНИЛГАН АДАБИЁТЛАР

ги учун ўқув қўлланмалари яратилади. 
19. Бу светофор ва йўл белгиси амал-

да қўлланилаётган светофорларга 
нисбатан анча тежамкор.

20. Кўпфункционал светофорни 
ишлаб чиқарилишини йўлга қўйиб, хо-
рижга сотиш давлатга моддий  фойда 
беради.   

21. Светофор ва белгини жорий этиш 
Жаҳон Соғлиқни сақлаш ташкилоти-
нинг йўллардаги хавфсизликни таъ-
минлаш таклифини амалда қўллани-
лишида дадил қадамлар бўлади.


